
ᓴᖅᑭᑕᐅᑲᐅᑎᒋᔭᐅᕆᐊᓕᒃ 

ᒥᓂᔅᑕ ᐃᐅᓪ ᑐᓴᖅᑎᑦᑎᕗᖅ ᐊᓯᔾᔨᖅᑐᓂᑦ ᓄᓇᕗᒻᒥᑦ 

ᐱᕙᓪᓕᐊᔪᓕᕆᓂᖕᒧᑦ ᑯᐊᐳᕇᓴᒃᑯᑦ ᑲᑎᒪᔨᖏᓐᓂᑦ 

ᐃᖃᓗᐃᑦ, ᓄᓇᕗᑦ (ᐄᑉᕈ 27, 2015) – ᒫᓂᑲ ᐃᐅᓪ, ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥᑦ ᐱᕙᓪᓕᐊᔪᓕᕆᓂᖕᒧᑦ ᑯᐊᐳᕇᓴᒃᑯᑦ, 

ᐅᓪᓗᒥ ᑐᓴᖅᑎᑦᑎᖅᑲᐅᕗᖅ ᐊᓯᔾᔨᖅᑐᓂᑦ ᑯᐊᐳᕇᓴᒃᑯᑦ ᑲᑎᒪᔨᖏᓐᓂᑦ. 

ᑖᓄᑦ ᕼᐊᕕᐅᔭᖅ (ᖁᕐᓗᖅᑐᖅ), ᓴᖅᑲᓕᐊᓯ ᑯᓄᒃ (ᐃᒡᓗᓕᒃ) ᔮᓐ ᒪᐃᓐᓗ (ᐃᖃᓗᒃᑑᑦᑎᐊᖅ) ᑎᒃᑯᐊᖅᑕᐅᒃᑲᓐᓂᖅᓯᒪᓕᖅᑐᑦ 

ᑲᑎᒪᔨᐅᓂᖕᒧᑦ ᓄᓇᕗᒻᒥᑦ ᐱᕙᓪᓕᐊᔪᓕᕆᓂᖕᒧᑦ ᑯᐊᐳᕇᓴᒃᑯᖏᓐᓄᑦ.  ᑕᒪᖕᒥᒃᓗ ᐊᕐᕌᒍᓄᑦ ᐱᖓᓱᓄᑦ ᑲᑎᒪᔨᐅᓂᐊᖅᖢᑎᒃ. 

ᐃᓕᓴᐱᑦ ᑭᖕᔅᑕᓐ (ᐃᖃᓗᐃᑦ), ᒪᓚᐃᔭ M. ᕉᒻ (ᐋᑐᕚ), ᔮᓐ ᓂᙵᖅ ᐃᓐᓇᐅᓂᖅᓴᖅ (ᑰᒑᕈᒃ), ᑯᓗᓛ ᐱᑦᓯᐅᓛᖅ (ᑭᒻᒥᕈᑦ) ᓴᑭᐊᓯ 

ᓴᐅᓪᓗᐊᐱᒃᓗ (ᐸᖕᓂᖅᑑᖅ) ᓄᑖᖑᓪᓗᑎᒃ ᑎᒃᑯᐊᖅᑕᐅᔪᑦ ᑲᑎᒪᔨᐅᓂᖕᒧᑦ ᓄᓇᕗᒻᒥᑦ ᐱᕙᓪᓕᐊᔪᓕᕆᓂᖕᒧᑦ ᑯᐊᐳᕇᓴᒃᑯᓐᓄᑦ, 

ᐊᕐᕌᒍᓄᑦ ᐱᖓᓱᓄᑦ. 

ᑖᓄᑦ ᕼᐊᕕᐅᔭᖅ ᐃᒃᓯᕙᐅᑕᙳᖅᖢᓂ ᓄᓇᕗᒻᒥᑦ ᐱᕙᓪᓕᐊᔪᓕᕆᓂᖕᒧᑦ ᑯᐊᐳᕇᓴᒃᑯᑦ , ᐱᒋᐊᖅᖢᓂ ᒫᑦᓯ 9, 2015−ᒥᑦ. 

“ᑎᒃᑯᐊᖅᑕᐅᓂᖏᑦ ᓄᓇᕗᒻᒥᖔᖅᑐᑦ ᐊᕕᒃᑐᖅᓯᒪᓂᖏᓐᓂᑦ ᐃᓄᒋᐊᖕᓂᖏᑎᒍᓪᓗ,” ᐅᖃᖅᑐᖅ ᒥᓂᔅᑕ ᐃᐅᓪ. “ᑲᑎᒪᔨᓕᒫᑦ 

ᐊᔾᔨᐅᙱᑦᑐᓂᑦ ᐱᔪᓐᓇᖕᓂᖕᓂᑦ ᑯᐊᐳᕇᓴᒃᑯᓐᓄᐊᖅᓯᕗᑦ, ᐱᕚᓪᓕᖅᑎᑕᐅᓪᓗᑎᒃ ᑲᑎᒪᔨᑦ ᐱᔪᓐᓇᖕᓂᖏᑦ 

ᖃᓄᐃᓕᐅᕈᓐᓇᑦᑎᐊᖁᓪᓗᒋᑦ ᐃᑲᔪᖅᑐᐃᓗᑎᒃᓗ ᐱᕙᓪᓕᐊᔪᓕᕆᓂᖕᓂᑦ ᓄᓇᕗᒻᒥᑦ.” 

ᐊᒻᒪᓗᑦᑕᐅᖅ, ᔨᐅᕆ ᐃᐅᓪ (ᐃᖃᓗᐃᑦ) ᑐᑭᒧᐊᒃᑎᑦᑎᔨᐅᖏᓐᓇᖕᓂᐊᖅᑐᖅ ᑯᐊᐳᕇᓴᒃᑯᓐᓄᑦ ᒪᐃ 2015−ᖑᕋᓱᖕᓂᖓᓂ. 

ᒥᓂᔅᑕ ᐃᐅᓪ ᖁᔭᓕᑦᑎᐊᒃᑲᓐᓂᖅᐳᑦ ᑲᑎᒪᔨᐅᔪᓄᑦ ᓈᓐᓯ ᖃᕆᑕᖅ ᓕᓐᑎᐅᓪ (ᐊᕐᕕᐊᑦ), ᒃᕆᔅ ᕋᑦ (ᑲᖏᖅᖠᓂᖅ), ᑕᐃᕕᑦ 

ᐊᓚᕋᓚᒃ (ᐊᕐᕕᐊᑦ) ᓗᐃ ᖃᒧᒃᑳᒃᓗ (ᐅᖅᓱᖅᑑᖅ) ᐃᑲᔪᑦᑎᐊᖅᓯᒪᓂᖏᓐᓄᑦ ᑯᐊᐳᕇᓴᒧᑦ. 

### 

ᑐᓴᒐᒃᓴᓕᕆᓂᖕᓄᑦ ᖃᐅᔨᒋᐊᕐᕕᒃ: 

ᒫᑎᐅ ᐃᓕᓱᕕᑦᔅ 

ᐊᐅᓚᑦᑎᔨ, ᑐᓴᐅᒪᔪᓕᕆᓂᖕᓄᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ 

867-975-7818 

millaszewicz@gov.nu.ca  

 

ᐅᓂᒃᑳᑦ ᓴᖅᑭᓐᓂᐊᖕᒥᔪᑦ

http://www.gov.nu.ca/
mailto:millaszewicz@gov.nu.ca


 

 
 

ᐅᓂᒃᑳᑦ 
 

 

ᓄᓇᕗᒻᒥᑦ ᐱᕙᓪᓕᐊᔪᓕᕆᓂᖕᒧᑦ ᑯᐊᐳᕇᓴᒃᑯᑦ 

 

ᑖᒃᑯᐊ ᓄᓇᕗᒻᒥᑦ ᐱᕙᓪᓕᐊᔪᓕᕆᓂᖕᒧᑦ ᑯᐊᐳᕇᓴᒃᑯᑦ ᓄᓇᕗᒻᒥᑦ ᑎᒥᐅᔪᑦ ᐱᓇᓱᐊᖅᑕᒐᖃᖅᖢᑎᒃ ᐱᓕᕆᐊᒃᓴᓂᑦ 

ᐱᓕᕆᓂᐊᕐᓗᑎᒃ ᐱᕈᖅᓴᐃᓗᑎᒃᓗ ᓇᖕᒥᓂᖁᑎᒋᔭᓂᑦ ᐃᖅᑲᓇᐃᔮᒃᓴᓕᐅᖁᓪᓗᒋᑦ ᑮᓇᐅᔾᔭᒃᓴᔾᔪᑎᒃᓴᓂᒃᓗ 

ᓄᓇᕗᒻᒥᐅᓄᑦ, ᐱᓗᐊᖅᑐᒥᑦ ᓄᓇᓕᕋᓛᖑᓂᕐᓴᓄᑦ; ᐆᒻᒪᖅᑎᒋᐊᕐᓗᒋᑦ ᐱᕈᖅᐸᓪᓕᐊᓂᖏᑦ ᓄᓇᓕᖕᓂᑦ 

ᓇᖕᒥᓂᖁᑎᒋᔭᑦ; ᐱᕚᓪᓕᖅᑎᑦᑎᓗᑎᒃᓗ ᐊᔾᔨᒌᙱᑦᑑᑎᓂᑦ ᐱᕙᓪᓕᐊᓂᖕᓂᑦ ᑐᙵᑦᑎᐊᖕᓂᖃᖅᑐᓂᒃᓗ.  ᐊᑖᓂ 

ᓄᓇᕗᒻᒥᑦ ᐱᕙᓪᓕᐊᔪᓕᕆᓂᖕᒧᑦ ᑯᐊᐳᕇᓴᒃᑯᑦ ᐱᖁᔭᒥᑦ, ᑲᑎᒪᔩᑦ ᑎᒃᑯᐊᖅᑕᐅᖃᑦᑕᖅᐳᑦ ᐊᕐᕌᒍᓄᑦ−ᐱᖓᓱᓄᑦ 

ᒥᓂᔅᑕᐅᑎᓂᑦ (ᑲᒥᓯᓇᐅᔪᖅ ᐊᖓᔪᖅᑲᐅᑎᑦ ᑲᑎᒪᔨᖏᓐᓂᑦ) ᒪᓕᒃᓗᓂ ᐊᑐᖁᔭᓂ ᒥᓂᔅᑕᒧᑦ ᐱᕙᓪᓕᐊᔪᓕᕆᓂᖕᓂᑦ 

ᐃᖏᕐᕋᔪᓕᕆᓂᖕᓄᓪᓗ.  

 

 

ᑎᒃᑯᐊᖅᑕᑦ:  

 

ᑖᓄᑦ ᕼᐊᕕᐅᔭᖅ ᖁᕐᓗᖅᑑᒧᑦ ᒪᓕᒐᓕᐅᖅᑎᐅᓚᐅᖅᓯᒪᔪᖅ 1999−ᒥᑦ 2004−ᒧᑦ. ᒪᓕᒐᓕᐅᖅᑎᐅᑎᓪᓗᒍ 

ᒥᓂᔅᑕᐅᓚᐅᖅᓯᒪᔪᖅ ᐃᓕᖅᑯᓯᓕᕆᔨᒃᑯᓐᓄᑦ.  ᐊᖓᔪᖅᑳᕆᔭᐅᓚᐅᖅᓯᒪᓪᓗᓂᓗ ᕿᑎᖕᒥᐅᑦ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ 2005−ᒥᑦ 2008−ᒧᑦ. ᕼᐊᕕᐅᔭᖅ ᓄᓇᓕᖕᓄᑦ ᐱᓕᕆᔨᐅᔪᖅ MMG Resources 

Inc.−ᑯᓐᓄᑦ.  ᑐᑭᓯᐅᒪᑦᑎᐊᖕᓂᖕᒥᓂᒃ ᓄᓇᓕᖕᓂᑦ ᐱᔭᐅᔭᕆᐊᓕᖕᓂᑦ ᒐᕙᒪᓪᓗ ᐃᖏᕐᕋᓂᕆᕙᒃᑕᖏᓐᓂᑦ 

ᖃᐅᔨᒪᓪᓗᓂ, ᑭᒡᒐᖅᑐᐃᕙᒃᑎᓪᓗᒍ ᒪᓕᒐᓕᐅᖅᑎᐅᓪᓗᓂ ᐱᔭᖏᑦ ᐊᕐᕌᒍᓪᓗ 20-ᓄᑦ ᒐᕙᒪᒃᑯᓐᓃᓯᒪᓪᓗᓂ 

ᐱᓕᕆᐊᖃᖅᖢᓂ ᐱᕙᓪᓕᐊᓂᕆᓂᖕᓂᑦ, ᑮᓇᐅᔭᓕᕆᓂᖕᓂᑦ ᐃᖅᑲᓇᐃᔭᖅᑐᓕᕆᓂᖕᓂᑦ 

ᐃᓕᓐᓂᐊᒐᒃᓴᓕᕆᓂᖕᓂᓪᓗ.  

 

ᓴᖅᑲᓕᐊᓯ ᑯᓄ ᖃᐅᔨᒪᔭᐅᑦᑎᐊᖅᑐᖅ ᐱᓕᕆᐊᕆᕐᔪᐊᖅᓯᒪᔭᖏᓐᓄᑦ ᓴᖅᑭᑎᑦᑎᔨᐅᖃᑕᐅᓯᒪᓪᓗᓂ 

ᐊᖓᔪᖅᑳᕆᔭᐅᓪᓗᓂᓗ ᐃᒡᓗᓕᒃ ᐃᓱᒪᒃᑯᓐᓄᑦ, ᑲᓇᑕᒥ ᓯᕗᓪᓕᖅᐹᑦᑎᐊᖓ ᐃᓄᖕᓄᑦ−ᓇᖕᒥᓂᕆᔭᒥᑦ ᐃᒻᒥᒥᒃ 

ᑕᕐᕆᔭᐅᓯᐅᖅᑎᓂᑦ.  ᓵᓚᖃᓚᐅᕐᓯᒪᔪᖅ Camera d’Or at Cannes 2001 ᑐᓂᔭᐅᓯᒪᓪᓗᓂᓗ ᐊᒥᓱᒐᓚᓂᑦ 

ᑕᕐᕆᔭᐅᓯᐅᖕᓂᖕᓄᑦ ᓵᓚᒃᓴᐅᓯᐊᒃᓴᓂᑦ.  ᑯᓄᒃ ᐃᓕᓴᕆᔭᐅᔾᔪᑎᖃᖅᑐᖅ ᑲᓇᑕᒥ ᐅᐱᓐᓇᖕᓂᖕᒧᓪᓗ 

ᓇᓗᓇᐃᒃᑯᑕᖃᖅᖢᓂ ᒪᓕᒐᓕᕆᓂᖕᒧᑦ ᑐᕆᓐᑦ ᓯᓚᑦᑐᓴᕐᕕᒃᔪᐊᖓᓐᓂᑦ.  ᖃᐅᔨᒪᓂᒻᒪᕆᐊ ᑕᕐᕆᔭᐅᓯᐅᖕᓂᖕᓂᑦ 

ᐊᑑᑎᓕᒻᒪᕆᐊᓗᒃ ᑲᑎᒪᔨᓄᑦ ᑐᑭᓯᕚᓪᓕᖅᑎᑦᑎᓂᖕᒥᑦ ᐱᕚᓪᓕᖅᑎᑦᑎᓂᖕᓂᓪᓗ ᐅᒃᑯᐃᖓᔪᓂᑦ ᑕᒪᑐᒪᓂ 

ᓄᓇᕗᒻᒥᐅᓄᑦ.  

 

ᔮᓐ ᒪᐃᓐ ᐊᑯᓂᐊᓗᒃ ᓄᓇᕗᒻᒥᐅᑕᐅᓯᒪᓕᖅᑐᖅ ᐊᔾᔨᒌᙱᑦᑑᑎᓂᑦ ᖃᐅᔨᒪᔭᖃᖅᖢᓂ ᑮᓇᐅᔭᓕᐅᕋᓱᐊᖕᓂᖕᓂᑦ, 

ᓇᖕᒥᓂᓕᖕᓂᑦ ᐅᖃᐅᔾᔪᐃᓂᖕᓂᑦ ᑐᓴᐅᒪᔪᓕᕆᓂᖕᓂᓪᓗ ᐃᖅᑲᓇᐃᔭᕐᕕᒋᔭᒥᓂᑦ ᕿᑎᖕᒥᐅᑦ ᑯᐊᐳᕇᓴᒃᑯᖏᓐᓄᑦ 

ᓇᖕᒥᓂᖃᖅᑐᓂ ᐱᕙᓪᓕᐊᔪᓕᕆᔨᐅᓪᓗᓂ, ᐱᓕᕆᓂᕆᓚᐅᖅᓯᒪᔭᖏᓐᓂᒃᓗ ᕼᐋᒻᓚᑦᑯᓐᓄᑦ ᐊᕐᕕᐊᓂ ᓄᓇᓕᖕᓂᑦ 



 

 

ᐱᕙᓪᓕᐊᔪᓕᕆᔨᐅᓪᓗᓂ, ᐊᐅᓚᑦᑎᔨᐅᓂᖕᒥᓪᓗ ᓄᓇᓕᖕᓂᑦ ᐅᔭᕋᖕᓂᐊᖕᓂᓕᕆᔪᓂᑦ, ᓯᕖᓰᒃᑯᓐᓄᓪᓗ 

ᑕᑯᓐᓇᒐᒃᓴᓕᕆᔨᒃᑯᖏᓐᓄᑦ ᐱᕙᓪᓕᐊᔪᓕᕆᔨᐅᓚᐅᖅᓯᒪᓪᓗᓂ. 

 

ᐃᓕᓴᐱᑦ ᑭᖕᔅᑕᓐ, ᓄᓇᕗᒻᒦᓕᖅᑐᖅ ᐊᕐᕌᒍᓄᑦ 9−ᓄᑦ, ᐊᔪᙱᑦᑎᐊᖅᖢᓂ ᐊᖓᔪᖅᑳᖓᔪᖅ ᐱᓕᕆᓯᒪᓂᑰᓪᓗᓂ 

ᐊᐅᓚᑦᑎᓂᖕᒥᑦ ᐊᐅᓚᑕᓂᑦ, ᑐᓴᐅᒪᔪᓕᕆᓂᖕᓂᑦ, ᑳᓐᑐᓛᓕᕆᓕᒪᓪᓗᓂᓗ ᒐᕙᒪᒃᑯᓐᓂᑦ ᒐᕙᒪᐅᙱᑦᑐᓄᓪᓗ.  

ᐊᖓᔪᖅᑳᖑᔪᖅ ᒫᓐᓇ ᓄᓇᑦᑎᐊᒥᑦ ᓄᓇᕗᒻᒥᓪᓗ ᐅᔭᕋᖕᓂᐊᖅᑎᓕᕆᔨᒃᑯᓐᓄᑦ.  ᑲᑎᒪᔨᐅᖃᑕᐅᖃᑦᑕᖅᓯᒪᓪᓗᓂᓗ 

ᑲᑎᒪᔨᕋᓛᖑᖃᑕᐅᕙᒃᖢᓂᓗ ᐃᒡᓗᒃᓴᓕᐅᖅᑐᒃᑯᓐᓄᑦ (Habitat for Humanity), ᓄᓇᑦᑎᐊᒥᑦ ᓄᓇᕗᒻᒥᓪᓗ 

ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓕᕆᔨᒃᑯᓐᓄᑦ ᓄᓇᓕᐸᐅᔭᓄᓪᓗ ᐃᖃᓗᖕᓂᑦ. 

 

ᒪᓚᐃᔭ M. ᕉᒻ ᓴᙱᓂᖕᒥᓂᒃ ᐊᔪᙱᓐᓂᖕᒥᓂᒃᓗ ᐱᓯᒪᕗᖅ ᑎᑎᕋᕐᕕᓕᕆᓂᖕᒥᑦ, ᐅᐸᓗᖓᐃᔭᐅᑎᓂᒃ 

ᐊᐅᓚᑦᑎᓂᖕᒧᓪᓗ ᐸᖕᓇᐅᓯᐅᕈᓐᓇᖕᓂᓂ, ᓂᐅᕕᖅᐸᒃᑐᓕᕆᓂᖕᓂᑦ ᐊᐅᓚᑦᑎᓂᖕᓂᓪᓗ ᐊᕐᕌᒍᑦ 16 ᐅᖓᑖᓄᑦ 

ᓄᓇᓯ ᑯᐊᐳᕇᓴᒃᑯᓐᓂᑦ, ᒫᓐᓇ ᑐᑭᒧᐊᒃᑎᒻᒪᕆᐅᔪᖅ/ᐊᐅᓚᑦᑎᕕᖕᒥᑦ ᑎᑎᕋᖅᑎᐅᓪᓗᓂᓗ. ᐊᖓᔪᖅᑳᖑᔪᖅ 

ᑐᙵᓱᒃᕕᖓᑦ ᐃᓄᐃᑦ ᐋᑐᕚᑉ ᑲᑎᒪᔨᖏᓐᓄᑦ, ᑲᑎᒪᔨᐅᓯᒪᓂᑰᓪᓗᓂᓗ ᓄᐊᑎᐅᕋᒃᑯᓐᓄᑦ, ᓛᖓ ᑭᕙᓪᓕᒃᑯᓐᓄᑦ, 

ᐅᖅᓱᖅ ᑯᐊᐳᕇᓴᒃᑯᓐᓄᑦ ᔭᓗᓇᐃᕝ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᓪᓗ. 

 

ᔮᓐ ᓂᙵᖅ ᐃᓐᓇᐅᓂᖅᓴᖅ ᒪᓕᒐᓕᐅᖅᑎᐅᖃᑕᐅᓚᐅᖅᓯᒪᔪᖅ ᓄᓇᕗᒻᒧᑦ ᓄᓇᑦᑎᐊᒧᓪᓗ.  ᐊᐅᓚᑦᑎᓂᖕᒥᑦ 

ᖃᐅᔨᒪᓂᖕᒥᓂᒃ ᐱᓯᒪᕗᖅ ᐊᕐᕌᒍᓄᑦ 17−ᓄᑦ ᐊᐅᓚᑦᑎᔨᐅᓚᐅᖅᓯᒪᓂᖕᒥᓂ−ᑎᑎᕋᖅᑎᐅᓪᓗᓂᓗ ᑰᒑᕐᕈᒃᒧᑦ 

ᐊᕐᕌᒍᓄᓪᓗ 6−ᓄᑦ ᐊᖓᔪᖅᑲᐅᓪᓗᓂ ᑰᒥᐅᑦ ᑯᐊᐸᒃᑯᖏᓐᓄᑦ, ᓂᙵᖅ ᒫᓐᓇ ᕿᖃᕐᓯᒪᕐᓚᐅᔭᖅᑐᖅ.  

 

ᑯᓗᓛ ᐱᑦᓯᐅᓛᖅ ᑎᑎᕋᕐᕕᓕᕆᔪᓐᓇᖕᓂᖕᒥᓂᒃ ᐱᓯᒪᕗᖅ ᐊᕐᕌᒍᓄᑦ 25−ᓄᑦ ᐊᒥᓱᒐᓚᖕᓂᑦ ᐱᓕᕆᐊᖃᖕᓂᑯᒥᓂ 

ᑭᒻᒥᕈᒃᑯᑦ ᐃᒡᓗᓕᕆᔨᒃᑯᖏᓐᓄᑦ ᓄᓇᕗᒻᒧᑦ ᐃᒡᓗᓕᕆᔨᕐᔪᐊᒃᑯᖏᓐᓄᓪᓗ.  ᒫᓐᓇ ᐊᐅᓚᑦᑎᔨᐅᔪᖅ ᒪᔪᕋᓕᒃ 

ᐆᒪᔪᖕᓂᐊᖅᑎᒃᑯᑦ ᒥᑭᒋᐊᖕᓂᐊᖅᑎᒃᑯᓐᓄᓪᓗ  ᑲᑎᒪᔨᐅᖃᑦᑕᖅᓯᒪᔪᖅ ᐅᑭᐅᖅᑕᖅᑑᑉ ᑯᐊᐸᖏᓐᓄᑦ, 

ᐆᒪᔪᖕᓂᐊᖅᑎᒃᑯᑦ ᒥᑭᒋᐊᖕᓂᐊᖅᑎᒃᑯᓐᓄᓪᓗ ᕼᐋᒻᓚᑦᑯᓐᓄᓪᓗ ᑲᑎᒪᔨᐅᓂᑰᓪᓗᓂ. 

 

ᓴᑭᐊᓯ ᓴᐅᓪᓗᐊᐱᒃ ᐊᕐᕌᒍᓄᑦ 30 ᐅᖓᑖᓄᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓂᑰᓯᒪᕗᖅ ᐱᓕᕆᐊᖃᖅᖢᓂ 

ᑲᓇᑕᒥᑦ ᒥᕐᙳᐃᖅᓯᕐᕕᓕᕆᔨᒃᑯᓐᓄ ᓄᓇᕗᑦ ᒐᕙᒪᒃᑯᖏᑦᑕᓗ ᐊᕙᑎᓕᕆᔨᒃᑯᖏᓐᓄᑦ.  ᑐᓂᔭᐅᓚᐅᖅᓯᒪᔪᖅ ᑯᐃᓐ 

ᑭᒡᒐᖅᑐᖅᑎᐊᑕ ᐊᕐᕌᒍᓄᑦ 60−ᓄᑦ ᑯᐃᙳᓕᖕᓂᖓᓄ ᑐᓐᓂᖅᑯᓯᐊᒥᑦ ᐱᓕᕆᑦᑎᐊᖅᓯᒪᓂᑰᓂᐊᓄᑦ ᓄᓇᓕᖕᓂᑦ 

ᓯᕗᓕᖅᑎᐅᓂᖕᒥᑦ ᓴᖅᑭᓯᒪᔪᑦ ᐱᓕᕆᑦᑎᐊᖃᑦᑕᖕᓂᑯᕕᓂᖕᒥᓄ ᐊᒥᓱᒻᒪᕆᖕᓄᑦ ᓄᓇᓕᖕᓂᑦ, ᓄᓇᑖᕋᓱᒃᑐᓂ 

ᑲᑐᔾᔨᖃᑎᒌᓂᑦ, ᐱᓕᕆᕝᕕᐅᔪᓂᒃᓗ ᑲᑎᒪᔨᐅᖃᑕᐅᓯᒪᓂᑰᓪᓗᓂ ᑲᑎᒪᔨᕋᓛᖑᖃᑕᐅᖃᑦᑕᖅᓯᒪᓂᑰᓪᓗᓂᓗ ᒪᑯᓄᖓ:  

ᐸᖕᓂᖅᑑᒥᑦ ᐃᖃᓗᓕᕆᕝᕕᖕᒧᑦ, ᕿᑭᖅᑖᓘᑉ ᐃᖃᓗᓕᕆᔨᒃᑯᖏᓐᓄᑦ, ᕿᑭᖅᑖᓘᑉ ᐃᖃᓗᓕᕆᓂᖕᒧᑦ 

ᑲᑐᔾᔨᖃᑎᒌᒃᑯᖏᓐᓄᑦ, ᐊᑐᖅᑐᐊᕐᕕᒃᑯᓐᓄᑦ, ᑲᑭᕙᒃᑯᓐᓄᑦ, ᕿᑭᖅᑖᓗᖕᒥᑦ ᓇᖕᒥᓂᖃᖕᓂᖕᒧᑦ ᐱᕙᓪᓕᐊᔪᓕᕆᔨᒃᑯᑦ 

ᑲᑎᒪᔨᖏᓐᓄᑦ, ᓄᓇᕗᒻᒥᒧᑦ ᑲᑐᔾᔨᖃᑎᒌᓄᑦ ᕼᐋᒻᓚᐅᔪᓄᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ, 

ᕼᐋᒻᓚᑦᑯᓐᓄᑦ ᐸᖕᓂᖅᑑᒥᑦ, ᐸᖕᓂᖅᑑᑉ ᐃᒡᓗᓕᕆᔨᒃᑯᖏᓐᓄᑦ ᐸᖕᓂᖅᑑᑉ ᐆᒪᔪᖕᓂᐊᖅᑎᖏᑦ 

ᒥᑭᒋᐊᖕᓂᐊᖅᑎᒃᑯᖏᓐᓄᓪᓗ.  


